
KANTONALNI SUD U SARAJEVU 

Sudija za prethodno saslušanje 

S A R A J E V O 

Na osnovu člana 45. stava 2. tačke i) i člana 241. stav 1. Zakona o krivičnom postupku 

Federacije Bosne i Hercegovine (u daljem tekstu ZKP F BiH), podižem 

 

O P T U Ž N I C U 

protiv: 

 
Milanka Rajića, zvanog Mile, rođen 1961 godine,  sa prijavljenom adresom prebivališta: 

.............., po narodnosti srbin, državljanin Bosne i Hercegovine, JMB: ................, po 

zanimanju metaloglodač, oženjen, pismen, završio srednju školu, služio vojni rok 1982. 

godine u Skopju, nema čin rezervnog starješine, vodi se u vojnoj evidenciji u .............., nije 

odlikovan, lošeg imovnog stanja, ranije osuđivan po presudama: Vojni sud Sarajevo, broj: IK-

76/93, pravosnažna dana 29.10.1994. godine, član 150. KZ RS, kazna zatvora u trajanju od 4 

(četiri) mjeseca, uslovno 1 (jedna) godina, Vojni sud Sarajevo, broj: IK-3/93, pravosnažna 

dana 24.06.1993. godine, član 159. stav 1. KZ SRBIH, novčana kazna u iznosu od 200.000,00 

dinara, Osnovni sud Zvornik, broj: K-14/98, pravosnažna dana 09.08.2001. godine, član 221/1 

u vezi člana 23. KZ RS, kazna zatvora u trajanju od 1 (jedan) mjesec,  uslovno 1 (jedna) 

godina, Osnovni sud Zvornik, broj: K-27/05, pravosnažna dana 20.03.2006. godine član 221. 

stav 1. KZ RS, kazna zatvora u trajanju od 3 (tri) mjeseca,  uslovno 1 (jedna) godina, 

što je: 

tokom 1992 godine, na području Opštine Ilijaš, za vrijeme oružanog sukoba u Bosni i 

Hercegovini, između Armije Bosne i Hercegovine i Vojske Republike Srpske, u svojstvu 

pripadnika Vojske Republike Srpske, kršeći pravila međunarodnog prava, odnosno člana 3. 

stava 1. tački a) i c) Ženevske konvencije o zaštiti civilnih lica za vrijeme rata od 12.08.1949. 

godine, svjestan da je zabranjeno nanositi povrede tjelesnom integritetu, povrede ličnog 

dostojanstva i nečovječno postupati prema civilnim licima koja su se zatekla na području 

Općine Ilijaš što je i htio, pa je tako: 

tokom mjeseca augusta 1992. godine nakon što je upotrebom vatrenog oružja iz svoga stana u 

Ulici Kakanjska ...., Ilijaš ispalio više hitaca prema stanu u kojem je živio B.K. u Ulici ....... 

broj......, Ilijaš, a potom došao naoružan s puškom pred zgradu u kojoj je B. živio sa svojom 

porodicom, te povišenim tonom tražio da se otvore vrata od zgrade, a onda nakon što je B. 

otvorio vrata i rekao mu da niko ne puca iz zgrade, istom je, postupajući nečovječno, stavio 

cijev od puške u usta, da bi zatim nanoseći mu povrede tjelesnom integritetu, istog dva puta 

udario s cijevi od puške u predjelu glave, a nakon toga koristeći cijev od puške istog nastavio 

udarati u predjelu rebara, da bi ga potom odveo u svoj stan koji se nalazio u Ulici Kakanjska 

....., Ilijaš, gdje mu je nastavio nanositi povrede tjelesnog integriteta udarajući ga šakom u 

predjelu glave od kojih udaraca su B. spale naočale, da bi mu nakon toga naredio da sjedne na 

pod, a onda dok je sjedio na podu prema istom se zaletio i dva puta ga snažno udario nogom u 

predjelu rebara od kojih udaraca mu je polomio rebra, te u naredna sat ili dva dok ga je držao 

u svom stanu, nastavio s nanošenjem povreda tjelesnom integritetu tako što je istog u više 

navrata udarao rukama i nogama u predjelu glave i tijela, te mu nastavio nanositi povrede 

tjelesnom integritetu sve do dolaska pripadnika Vojne policije Vojske Republike Srpske, koja 

ga je izvela iz stana Milanka Rajića u kojem je bio zatočen, 

dakle, kršeći pravila pravila međunarodnog prava, odnosno člana 3. stava 1. tački a) i c) 

Ženevske konvencije o zaštiti civilnih lica za vrijeme rata od 12.08.1949. godine vršio prema 

civilnom stanovništvu povrede tjelesnog integriteta, povrede ličnog dostojanstva i nečovječno 

postupao 

čime je 

počinio krivično djelo „Ratni zločin protiv civilnog stanovništva“ iz člana 142. preuzetog 

Krivičnog zakona Socijalističke Federativne Republike Jugoslavije. 

 

KANTONALNI TUŽILAC 

 


